
Tillögur 

Leikskólar: 

• Tveir leikskólar eru ekki með viðbragðsáætlun og það þarf að bregðast við því með því að bjóða 

þeim aðstoð við að koma upp viðbragðsáætlun hið fyrsta. 

 

• Flestir leikskólarnir hafa einhverjar upplýsingar um málaflokkinn aðgengilegar á heimasíðunni 

sinni en flestir þurfa að fara í gegnum heimasíðuna og gera úrbætur þar sem vantar 

upplýsingar.  

 

o Til að mynda þá er ekki að finna aðgengileg eyðublöð fyrir tilkynningar á einelti á 

heimasíðum leikskólanna.  

o Meðfylgjandi er gátlistinn sem hafður var til hliðsjónar þegar heimasíður leikskólanna 

voru skoðaðar. Við leggjum til að leikskólarnir skoði gátlistann þegar þeir fara yfir 

heimasíðuna og bæti úr því sem þarf að bæta. 

 

• Varðandi niðurstöður úr Skólavoginni þá sýna niðurstöðurnar að foreldrar eru yfir 

landsmeðaltali með ánægju á leikskólanum og ánægju barna sinna í leikskólanum. Þrátt fyrir 

að ánægjan mælist yfir landsmeðaltali þá leggjum við til að leikskólastjórar og starfsfólk 

leikskólans skoði niðurstöðurnar og rýni hvað og hvernig megi gera gott betra. 

  

• Út frá niðurstöðum stjórnendakönnunarinnar sem lögð var fyrir leikskólastjórana þá er 
mikilvægt að leikskólarnir haldi markvisst utan um málaflokkinn. 
 
 

•  Niðurstöðurnar gefa til kynna að leikskólarnir halda vel utan um þau eineltismál sem upp 
koma í leikskólanum en allt sem viðkemur formgerð og strúktúr þarf að bæta hjá flestum. 
 

• Allir leikskólastjórarnir segja að unnið er með samskipti í öllum barnahópnum komi upp einelti. 

 

• Í átta af níu leikskólum er gert ráð fyrir að unnið sé bæði með þorlendur og gerendur.  
 
 

• Í öllum tilfellum er haft samband við foreldra ef um einelti er að ræða.  
 

• Í átta leikskólum af níu er eineltismálum lokið með formlegum hætti í samráði við foreldra.  

 

• Einungis 44,4% leikskólanna eru með virkt eineltisteymi (fjórir leikskólar) og það þarf að bæta 
úr því.  

 

• Huga þarf betur að endurmenntun starfsfólks í þessum málaflokki því einungis 33,3% 

starfsfólks (starfsfólk í þremur leikskólum) hefur verið boðið upp á fræðslu um einelti og/eða 

samskiptavanda síðastliðið ár. 

•  Einungis þrír leikskólar af níu hafa kynnt áætlunina árlega fyrir starfsfólki og hún rædd á 
starfsmannafundi.  
 
 

• Áætlunin hefur einnig bara verið kynnt fyrir foreldrum í einum leikskóla.  
 

• Leikskólarnir skrá ekki allir ferlið formlega þegar um einelti er að ræða (fimm leikskólar skrá 

formlega). Því leggjum við til að leikskólarnir skoði eftirfarandi þætti: 

• Tilgreina hverjir sitja í eineltisteymi/ráði og skilgreina hlutverk.  

▪ Eineltisteymi/ráð þarf að veita bæði stuðning og aðhald við þau mál sem 

eru tilkynnt. Það þarf að vera til áætlun fyrir eineltisteymi/ráð um það 

hvernig það styður við kennara að vinna mál og hvernig eftirfylgd sé 

háttað. 

o Það þarf markvissa upprifjun í hugmyndafræði stefnunnar sem unnið er eftir í 

þessum málaflokki og endurmenntun starfsfólk þar sem áhersla er lögð á að 

starfsmenn þekki hugmyndafræðina og hvernig hún getur rímað við annað í 

skólastarfinu, t.d. aðrar stefnur og/eða skólareglur.  

▪ Námskeið/fræðsla í hugmyndafræðinni og tengja við aðrar stefnur og/eða 

áherslur skólans væri æskileg. Námskeið eða fræðsla um hugmyndafræði 

sem er á bakvið stefnuna þar sem starfsfólk fær einnig tækifæri til þess að 

skoða þá hugmyndafræði og finna sameiginlega fleti við aðrar stefnur í 

skólunum. 

o Kynning á aðgerðaráætluninni og verkferlum: 

▪ Kynna þarf aðgerðaráætlun og verkferla fyrir starfsfólki. 

▪ Markviss upprifjun á verkferlum og aðgerðaráætlun á hverju hausti með 

öllu starfsfólki. 

o Kynna þarf verkferla og aðgerðaráætlun markvisst fyrir foreldrum. 

▪ Mikilvægt er að hafa í huga að kynning fyrir foreldra gefur til kynna að allt 

starfsfólk skólans þekki verkferilinn og vinni eftir honum, þess vegna þarf 

að kynna hann. Kynning fyrir foreldra ætti að vera hnitmiðuð og skýr, 

sjónrænn verkferill er mjög gott tæki til kynningar. 

o  Eftirfylgd með málum þarf að vera skýr og gera þarf góða grein fyrir henni í 

viðbragðsáætluninni. 

▪ Hver á sjá um eftirfylgdina? Hér gæti eineltisteymi/ráð gert áætlun um 

hvernig eftirfylgd er háttað og passað bæði upp á að kynna þá áætlun og 

vera eftirlitsaðili um að eftirfylgdinni sé sinnt. Það þarf að vera skýrt 

hvernig skráningum er háttað í öllu ferlinu. 

Hægt er að hafa þessar tillögur sem einhvers konar gátlista til þess að vera viss um að þessir þættir 

séu hluti af og sinnt í viðbragðsáætluninni. 

Grunnskólar: 

• Allir grunnskólarnir hafa sýnilegar og aðgengilegar reglur um viðbrögð við einelti á 

heimasíðunni en það kemur ekki alls staðar skýrt fram hvort og þá á hvaða kenningum 

reglurnar byggja.   

 

• Einungis fimm grunnskólar tilgreina á heimasíðunni sinni hverjir sitja í eineltisráði/teymi 

skólans. 

 

• Þá eru eyðublöð til þess að tilkynna grun um einelti ekki að finna á heimasíðum nema 

þriggja grunnskóla.  

o Við leggjum því til að allir grunnskólarnir skoði meðfylgjandi gátlista sem hafður 

var til hliðsjónar þegar heimasíður grunnskólanna voru skoðaðar. Við leggjum til 

að grunnskólarnir skoði gátlistann þegar þeir fara yfir heimasíðuna og bæti úr því 

sem þarf að bæta. 

 

• Niðurstöður úr foreldrahluta Skólavogarinnar benda til þess að nokkrir þættir standa í stað 

eða séu lakari á milli skólaáranna 2017-2018 og 2019-2020.  

 

• Á milli skólaáranna 2017-2018 og 2018-2019 fjölgar þeim nemendum sem svara oft og 

stundum í öllum sex undirspurningunum sem mynda svarið við spurningu 2.4 um einelti. 

 

o Alls eru sex spurningar sem falla undir þennan málaflokk og hvetjum við skólana 

til þess að rýna í niðurstöðurnar og skoða hvar og hvernig mega gera gott betra. Í 

þessu samhengi er skólunum bent á sérstaka skýrslu þar sem niðurstöðurnar eru 

teknar saman fyrir hvern skóla og úr foreldrakönnun frá skólaárinu 2017-2018 og 

2019-2020. 

 

• Niðurstöður Skólavogarinnar, fyrir skólaárið 2019-2020, sýna að nemendum fjölgar sem 

svara „oft“ og „stundum“ í nokkrum undirspurningum en í hinum fækkar nemendum 

lítillega. 

o Í þessu samhengi er skólunum bent á sérstaka skýrslu þar sem niðurstöðurnar eru 

teknar saman fyrir hvern skóla. Það er mikilvægt að skólastjórnendur ásamt 

starfsfólki skólans skoði niðurstöðurnar og spyrji sig gagnrýnna spurninga, líkt og 

hvað hefur gerst hérna og hvernig ætlum við að bregðast við þessu? 

 

• Niðurstöður úr nemendahluta Skólavogarinnar sýna að þeim nemendum fækkar verulega 

á milli skólaáranna 2018-2019 og 2019-2020 sem hafa verið lagðir í einelti 10 sinnum eða 

oftar yfir skólaárið. 

 

• Lítil sem engin breyting er þó á fjölda nemenda sem segir að hafa orðið oft eða stundum 

fyrir ofbeldi á milli skólaára 2018-2019 og 2019-2020.  18 nemendur á báðum skólaárunum 

segja að þeir hafi oft verið beittir ofbeldi.  

• Út frá niðurstöðum stjórnendakönnunar sem lögð var fyrir skólastjórana þá er mikilvægt 

að taka það fram að allir grunnskólarnir eru með viðbragðsáætlun gegn einelti. 

 

• Niðurstöðurnar gefa til kynna að grunnskólarnir halda vel utan um þau eineltismál sem 

upp koma í grunnskólanum og að formgerð og strúktúr er í flestum tilfellum skýr og fylgt 

vel eftir. Samt má gera gott betra og bendum við öllum grunnskólunum á að skoða 

eftirfarandi punkta og máta við viðbragðsáætlunina sína og framkvæmd á henni: 

 

• Hlutverk eineltisteymis/ráðs.  

o Eineltisteymi/ráð þarf að veita bæði stuðning og aðhald við þau mál sem eru 

tilkynnt. Það þarf að vera til áætlun fyrir eineltisteymi/ráð um það hvernig það 

styður við kennara að vinna mál og hvernig eftirfylgd sé háttað. 

 

• Það þarf markvissa upprifjun í hugmyndafræði stefnunnar sem unnið er eftir í þessum 

málaflokki og endurmennta starfsfólk þar sem áhersla er lögð á að starfsmenn þekki 

hugmyndafræðina og hvernig hún getur rímað við annað í skólastarfinu, t.d. aðrar stefnur 

og/eða skólareglur.  

o Námskeið/fræðsla á hugmyndafræðinni og tengja við aðrar stefnur og/eða 

áherslur skólans væri æskileg. Námskeið eða fræðsla um hugmyndafræði sem er 

á bakvið stefnuna þar sem starfsfólk fær einnig tækifæri til þess að skoða þá 

hugmyndafræði og finna sameiginlega fleti við aðrar stefnur í skólunum. 

 

• Kynning á aðgerðaráætluninni og verkferlum: 

o Kynna þarf aðgerðaráætlun og verkferla fyrir starfsfólki. 

▪ Markviss upprifjun á verkferlum og aðgerðaráætlun á hverju hausti með 

öllu starfsfólki. 

o Kynna þarf verkferla og aðgerðaráætlun fyrir foreldra og nemendur markvisst. 

▪ Mikilvægt er að hafa í huga að kynning fyrir bæði foreldra og nemendur 

gefur til kynna að allt starfsfólk skólans þekkja verkferilinn og vinni eftir 

honum, þess vegna þarf að kynna hann. Kynning fyrir foreldra ætti að vera 

hnitmiðuð og skýr, sjónrænn verkferill er mjög gott tæki til kynningar. 

o  Eftirfylgd með málum þarf að vera skýr og gera þarf góða grein fyrir henni í 

viðbragðsáætluninni. 

▪ Hver á sjá um eftirfylgdina? Hér gæti eineltisteymi/ráð gert áætlun um 

hvernig eftirfylgd er háttað og passað bæði upp á að kynna þá áætlun og 

vera eftirlitsaðili um að eftirfylgdinni sé sinnt. Það þarf að vera skýrt 

hvernig skráningum er háttað í öllu ferlinu. 

 

• Grunnskólarnir geta notað þessa punkta sem gátlista þegar þeir fara yfir 

viðbragðsáætlunina sína og framkvæmd á henni.  

• Búið er að útbúa sérstaka skýrslu til sjö grunnskóla og þar eru einnig að finna athugasemdir 

sem eiga sérstaklega við þennan málaflokk. 

  

• Að lokum þá er vert að benda á það að tveir skólastjórnendur segja að ekkert eineltismál 

hafi verið tilkynnt í skólanum á síðustu fimm árum og tveir til viðbótar segja 2-3 mál hafi 

verið tilkynnt.  

o Þetta gefur til kynna að e.t.v. mætti starfsfólk skólanna vera meira vakandi yfir 

eineltismálum og velta fyrir sér, er eitthvað að fara fram hjá okkur? Þar sem þetta 

eru ansi fá mál á frekar löngum tíma og er ekki í takt við það sem kemur fram í 

niðurstöðum nemendahlutans í Skólavoginni þar sem nemendur eru spurðir 

hversu mörgum sinnum þeir hafa verið lagðir í einelti í skólanum á síðustu 30 

dögum. Þar eru allt aðrar niðurstöður. 

Tónlistarskólinn á Akureyri: 

• Tónlistarskólinn á Akureyri þarf að endurskoða heimasíðuna sína með tilliti til málaflokksins, 

en engar upplýsingar eru þar að finna sem snúa að málaflokknum. 

 

• Tónlistarskólinn á Akureyri er ekki með viðbragðsáætlun gegn einelti en er með virkt 

eineltisteymi. 

 

• Niðurstöður úr stjórnendakönnun gefa til kynna að Tónlistarskólinn er með einhvers konar 

formgerð eða strúktúr sem unnið er eftir þegar upp koma eineltismál.  

o Við leggjum til að þær aðferðir og leiðir sem skólinn notar við úrvinnslu á 

eineltismálum verði safnað saman og nota sem grunnur að viðbragðsáætlun gegn 

einelti. Þessi punktar sem fylgja hér með getur nýst þeim við vinnuna: 

▪ Hlutverk eineltisteymis/ráðs.  

• Eineltisteymi/ráð þarf að veita bæði stuðning og aðhald við þau 

mál sem eru tilkynnt. Það þarf að vera til áætlun fyrir 

eineltisteymi/ráð um það hvernig það styður við kennara að vinna 

mál og hvernig eftirfylgd sé háttað. 

 

o Það þarf markvissa upprifjun í hugmyndafræði stefnunnar sem unnið er eftir í 

þessum málaflokki og endurmenntun starfsfólk þar sem áhersla er lögð á að 

starfsmenn þekki hugmyndafræðina og hvernig hún getur rímað við annað í 

skólastarfinu, t.d. aðrar stefnur og/eða skólareglur.  

 

o Námskeið/fræðsla á hugmyndafræðinni og tengja við aðrar stefnur og/eða 

áherslur skólans væri æskileg. Námskeið eða fræðsla um hugmyndafræði sem er 

á bakvið stefnuna þar sem starfsfólk fær einnig tækifæri til þess að skoða þá 

hugmyndafræði og finna sameiginlega fleti við aðrar stefnur í skólunum. 

o Kynning á aðgerðaráætluninni og verkferlum: 

▪ Kynna þarf aðgerðaráætlun og verkferla fyrir starfsfólki. 

• Markviss upprifjun á verkferlum og aðgerðaráætlun á hverju 

hausti með öllu starfsfólki. 

▪ Kynna þarf verkferla og aðgerðaráætlun fyrir foreldra og nemendur 

markvisst. 

• Mikilvægt er að hafa í huga að kynning fyrir bæði foreldra og 

nemendur gefur til kynna að allt starfsfólk skólans þekkja 

verkferilinn og vinni eftir honum, þess vegna þarf að kynna hann. 

Kynning fyrir foreldra ætti að vera hnitmiðuð og skýr, sjónrænn 

verkferill er mjög gott tæki til kynningar. 

▪ Eftirfylgd með málum þarf að vera skýr og gera þarf góða grein fyrir henni 

í viðbragðsáætluninni. 

• Hver á sjá um eftirfylgdina? Hér gæti eineltisteymi/ráð gert 

áætlun um hvernig eftirfylgd er háttað og passað bæði upp á að 

kynna þá áætlun og vera eftirlitsaðili um að eftirfylgdinni sé sinnt. 

Það þarf að vera skýrt hvernig skráningum er háttað í öllu ferlinu. 

Inngangur 

Fræðslusvið Akureyrarbæjar óskaði eftir úttekt á verkferlum eineltismála hjá tónlistarskóla og í leik- 

og grunnskólum sveitarfélagsins. 

Leitast er við í þessari skýrslu að gera grein fyrir stöðu skólanna í þessum málaflokki: 

Hversu skýrir og aðgengilegar eru verkferlar eineltismála í tónlistar-, leik- og grunnskólum 

Akureyrarbæjar? 

Lagt var upp með eftirtaldar spurningar í vinnunni við úttektina: 

• Hversu skýrir og aðgengilegir eru þeir verkferlar sem unnið er eftir á heimasíðu skólanna? 

• Hvernig endurspegla niðurstöður úr Skólavoginni upplifun foreldra og líðan nemenda? 

• Hvernig endurspegla niðurstöður úr stjórnendakönnun tónlistarskóla og leik- og grunnskóla 

áherslu skólanna á viðbragðsáætlun gegn einelti? 

Sérfræðingar á Miðstöð skólaþróunar, sáu um að taka saman niðurstöðurnar. Tengiliður sérfræðinga 

var Karl Frímannsson, sviðsstjóri Fræðslusviðs Akureyrarbæjar og Hjörleifur Hjálmarsson en hlutverk 

hans var að koma út spurningarkönnun um verkferla eineltismála til skólastjórnenda. Úttektin 

samanstendur af eftirtöldum gögnum: 

1. Greiningu á upplýsingum er lúta að málaflokknum á heimasíðu skólanna sem fór fram í 

desember 2019. 

2. Greining á niðurstöðum úr Skólavoginni er lúta að málaflokknum. 

3. Greining á niðurstöðum spurningakönnunar sem send var á skólastjórnendur skólanna. 

Þá voru niðurstöðurnar einnig teknar saman fyrir hvern grunnskóla fyrir sig. Þær upplýsingar eru í sér 

skýrslu fyrir hvern skóla. Hér á eftir koma tillögur út frá greiningum á gögnum og því næst verður gerð 

grein fyrir niðurstöðum á heimasíðu skólanna. 

1. Greining á upplýsingum á heimasíðu   

Við úttektina voru heimasíður skólanna skoðaðar út frá viðmiðunarblaði, sjá fylgiskjal 1. 

Hér verður gerð grein fyrir helstu niðurstöðum á úttekt á heimasíðum skólanna út frá viðmiðunarblaði.  

a) Heimasíður leikskóla Akureyrarbæjar 

Alls eru tíu leikskólar sem starfa í sveitarfélaginu og greiningin miðast við þær upplýsingar sem fundust 

á heimasíðu leikskólanna og falla undir málaflokkinn. 

 
Allir leikskólar sveitarfélagsins eru með sýnilega stefnu um samskipti og/eða umgengni barna á 
heimasíðunni. Hjá átta af þessum tíu skólum er hægt að sjá út frá stefnunni að hún nái einnig til 
samskipta barna og fullorðinna. 

 

 
Átta skólar af tíu eru með skilgreindar reglur um viðbrögð við samskiptavanda sýnilegar á heimasíðu 
skólans. Af þessum átta skólum þá eru reglurnar upplýsandi hjá sex skólum og upplýsingarnar eru 
leiðbeinandi hjá sjö skólum af þessum átta. 

Fjórir skólar af tíu eru með sýnilegar reglur um viðbrögð við einelti á heimasíðu skólans. Af þessum 
fjórum skólum þá eru reglurnar bæði upplýsandi og leiðbeinandi hjá þremur skólum. 

 

 
Aðeins tveir skólar tilgreina á heimasíðu skólans hverjir sitja í eineltisráði/teymi skólans. 

 

 
Allir leikskólarnir tilgreina fyrirbyggjandi aðgerðir til að koma í veg fyrir einelti á heimasíðu skólans. 

b) Heimasíður grunnskóla Akureyrarbæjar 

Alls eru níu grunnskólar starfandi í sveitarfélaginu og greiningin miðast við þær upplýsingar sem 

fundust á heimasíðum grunnskólanna og falla undir málaflokkinn. 

 
Átta skólar af níu eru með sýnilega stefnu um samskipti og/eða umgengni barna á heimasíðunni. Hjá 

sjö af þessum átta skólum er hægt að sjá út frá stefnunni að hún nái einnig til samskipta barna og 

fullorðinna. 

 

 
Sex skólar af níu eru með reglur um viðbrögð við samskiptavanda sýnilegar á heimasíðuskólans. Af 

þessum sex skólum þá eru reglurnar upplýsandi hjá þremur skólum og aðeins einn skóli af þessum 

þremur er með leiðbeinandi reglur. 

Allir, níu, skólarnir eru með sýnilegar og aðgengilegar reglur um viðbrögð við einelti þar sem reglurnar 
eru bæði upplýsandi og leiðbeinandi. Það er ekki alls staðar þar sem það kemur skýrt fram hvort og þá 
á hvaða kenningum reglurnar eða stefnurnar byggja. 

 

 
Fimm skólar tilgreina á heimasíðu sinni hverjir eru í eineltisráði/teymi skólans. 

 

 
Átta skólar tilgreina fyrirbyggjandi aðgerðir sem þeir grípa til svo koma megi í veg fyrir einelti. 

c)  Heimasíða Tónlistarskólans á Akureyri 
 Ekkert af þeim atriðum sem finna má á viðmiðunarblaðinu var að finna á heimasíðu Tónlistarskólans 

á Akureyri. 

 

2. Samantekt úr niðurstöðum Skólavogarinnar 

Skoðaðar voru niðurstöður bæði foreldra og nemenda úr Skólavoginni frá skólaárinu 2017-2018 og 

2019-2020. Enn fremur verður gerð grein fyrir niðurstöðum nemendakönnunar í grunnskólum 

síðastliðin fjögur ár. Gerð verður grein fyrir niðurstöðum undirspurninga sem mynda svar við 

spurningum 2.4 og 2.5 í nemendakönnuninni. 

  

a) Skólavogin leikskólar Akureyrarbæjar 

Niðurstöður úr Skólavoginni (foreldrakönnun) 2017-2018 og 2019-2020 

Í Skólavoginni svara foreldrar leikskólabarna spurningum varðandi leikskólastarfið. Ekki er spurt 

sérstaklega um einelti í spurningalistanum. Hér verður gerð grein fyrir þremur þáttum sem tengjast 

líðan barna í leikskólanum: Ánægju foreldra með leikskólann, ánægju barna í leikskólanum að mati 

foreldra og hvernig félagsleg samskipti eru efld í leikskólanum. Leikskólinn Hólmasól tekur ekki þátt í 

könnuninni.  

 

Ánægja foreldra með leikskólann  

Niðurstöður Skólapúlsins varðandi ánægju foreldra með leikskólann var yfir landsmeðaltali eða 84,8% 

miðað við 83,1% á landsvísu skólaárið 2017-2018. Á skólaárinu 2019-2020 er ánægja foreldra á 

Akureyri enn yfir landsmeðaltali eða 87,3%. Landsmeðaltalið er 86,4%. 

 

Ánægja barna í leikskólanum að mati foreldra 

Niðurstöður Skólapúlsins varðandi ánægju barna í leikskólanum að mati foreldra skólaárið 2017-2018 

var 0,3% yfir landsmeðaltali eða 95,6% miðað við 95,3% á landsvísu. Landsmeðaltalið með ánægju 

barna í leikskólanum að mati foreldra skólaárið 2019-2020 er 94,5% en á Akureyri fjölgar þeim 

foreldrum sem telja barnið sitt ánægt í leikskólanum á milli skólaára þar, en 96,3% foreldra telja barnið 

sitt ánægt í leikskólanum. 

 

Félagsleg samskipti  

Niðurstöður Skólapúlsins varðandi mat foreldra á félagslegum samskiptum barna og þeirri þjálfun sem 

þau fá í þeim í leikskólanum var yfir landsmeðaltali skólaárið 2017-2018. Á landsvísu voru það 89,4% 

en á Akureyri 91,4%. Sú breyting hefur átt sér stað á milli skólaára að Akureyrarbær nánast á pari við 

landsmeðaltal. Landsmeðaltalið mælist 94,2% en á Akureyri 94,3%. Í könnuninni taka foreldrar afstöðu 

til sjö jákvæðra staðhæfinga um þjálfun félagslegra samskipta í leikskólanum. Staðhæfingarnar eru: 

• Barnið mitt lærir að bera virðingu fyrir sjálfum sér og öðrum 

• Barnið mitt fær leiðsögn um ásættanlega hegðun í ólíkum aðstæðum 

• Barnið mitt fær næg tækifæri til að efla félagsfærni sína 

• Barnið mitt á vini í leikskólanum 

• Barnið mitt lærir tillitssemi við aðra 

• Barnið mitt fær tækifæri til að tjá tilfinningar sínar og reynslu í leik 

• Barnið mitt kynnist bakgrunni og menningu allra barnanna á deildinni 

Ef vefsíður skólanna eru skoðaðar má sjá að leikskólarnir nota allir fyrirbyggjandi aðferðir til að efla 

félagsleg samskipti og koma í veg fyrir agavandamál. Fjórir skólar eru með SMT, einn skóli vinnur eftir 

jákvæðum aga, þrír leikskólar kenna lífsleikni á markvissan hátt og einn leikskóli vinnur eftir eigin 

agastefnu. 

 

b) Skólavogin grunnskólar Akureyrarbæjar 

Niðurstöður úr Skólavoginni (foreldrakönnun) 2017-2018 og 2019-2020 

Í Skólavoginni svara foreldrar grunnskólabarna spurningum varðandi starfið í grunnskólum. Foreldrar 

voru spurðir út í nám og kennslu nemenda, velferð nemenda, aðstöðu og þjónustu, foreldrasamstarf 

og heimastuðning. Í þessari skýrslu munum við eingöngu skoða þáttinn sem snýr að velferð nemenda. 

Foreldrar nemenda í Hlíðar- og Hríseyjarskóla svöruðu ekki könnuninni skólaárið 2018-2019 en 

foreldrar Hlíðarskóla svöruðu könnunni skólaárið 2019-2020. Spurningar innan þessa þáttar sneru að 

ánægju foreldra með líðan nemenda í skólanum og það hvort foreldrar eru ánægðir með viðbrögð við 

eineltismálum innan skólanna.  

Líðan nemenda  

Á skólaárinu 2017-2018 voru foreldrar almennt ánægðir með líðan nemenda í skólanum eða 93% eða 

1,3% yfir landsmeðaltali (91,7%). Á skólaárinu 2019-2020 voru 92,1% foreldra á Akureyri sem voru 

almennt ánægðir með líðan nemenda í skólanum og á landsvísu voru það 91,5%.  

 

Umfang eineltis í skólanum að mati foreldra 

Foreldrar voru spurðir að því hvort barnið þeirra hefði orðið fyrir einelti í skólanum. Reiknað var hlutfall 

foreldra sem sögðu svo vera á skólaárunum 2017-2018 og 2019-2020.  

Varðandi umfang eineltis töldu 9,0 % foreldra á Akureyri að barnið sitt hefði orðið fyrir einelti í 

skólanum á skólaárinu 2017-2018 en 9,1% á skólaárinu 2019-2020. Á meðan lækkar prósentutalan á 

milli kannanna á landsvísu úr  9,4% í 8,9%. 

Ánægja foreldra með úrvinnslu skólans á eineltismálum    

Varðandi úrvinnslu skóla á eineltismálum voru 59,2% foreldra sáttir við úrvinnsluna en á landsvísu voru 

53,6% foreldra ánægðir með úrvinnslu skóla í eineltismálum skólaárið 2017-2018.  Lítil breyting er á  

ánægju foreldra á Akureyri á milli kannana þar sem 59,8% eru sáttir við úrvinnsluna skólaárið 2019-

2020 en landsmeðtalið hækkar hins vegar nokkuð mikið á milli kannanna og var 59,6% á skólaárinu 

2019-2020. 

 

Ánægja foreldra með eineltisáætlun skólans 

Niðurstöður Skólapúlsins varðandi ánægju foreldra með eineltisáætlun skólans var yfir landsmeðaltali 

eða 79,8% miðað við 74,2% á landsvísu skólaárið 2017-2018. Á skólaárinu 2019-2020 voru 82% 

foreldra á Akureyri ánægðir með eineltisáætlun skólans og er það nánast á pari við landsmeðaltal eða 

82,3%  

 

Ánægja foreldra með hraða á úrvinnslu skólans á eineltismálum   

Varðandi hraða úrvinnslu skólanna í eineltismálum voru 57,7% foreldra ánægðir með vinnsluhraðann 

en á landsvísu voru 52,5% foreldra ánægðir með hraðann á úrvinnslu skólanna í eineltismálum 

skólaárið 2017-2018. Sú breyting hefur átt sér stað á skólaárinu 2019-2020 að 53,6% foreldra 

grunnskólabarna á Akureyri voru ánægðir með vinnsluhraðann og eru það færri en á landsvísu þar sem 

55,5% foreldra eru ánægðir með vinnsluhraðann.  

 

Niðurstöður úr Skólavoginni (nemendakönnun)   

Hríseyjarskóli tók þátt í könnuninni skólaárið 2016-2017 og Hlíðarskóli skólaárin 2016-2017 og 2017-

2018. 

Niðurstöður einstakra matsþátta eru í flestum tilfellum settar fram á stöðluðum kvarða sem kallast 

staðalníur (e. stanines). Staðalníur eru með meðaltalið 5 og staðalfrávikið 2. Sem viðmiðunarregla er 

munur upp á 0,5 stig á staðalníukvarða ekki mikill munur, munur upp á 1,0 stig telst töluverður munur 

og munur upp á 1,5 stig og meira telst mikill munur. Túlkun á mikilvægi munarins fer eftir efni og 

dreifingu hvers matsþáttar fyrir sig. Í undantekningatilfellum eru niðurstöður settar fram sem hlutfall 

svara við ákveðnum svarmöguleikum. Í þeim tilfellum er engin almenn viðmiðunarregla um túlkun.   

Í nemendahluta Skólavogarinnar svara nemendur spurningum sem snúa að virkni þeirra í skóla, líðan 

og heilsu og skóla- og bekkjaranda.  Í þessari skýrslu munum við eingöngu skoða valda þætti sem snúa 

að líðan og heilsu nemenda. Spurningar innan þessa þáttar sem gert verður grein fyrir snúa að vellíðan, 

tíðni eineltis og hvort nemendur hefðu orðið fyrir einelti.  

Vellíðan 

Kvarðinn um vellíðan var bætt inn í Skólavogina haustið 2013. Kvarðinn á uppruna sinn hjá 

fræðimönnum við Háskólann í München hann mælir breiðara róf tilfinninga en fyrri kvarðar ásamt því 

að mæla jákvæðar tilfinningar. 

Nemendur voru beðnir að hugsa um hvað þeir gerðu og upplifðu daginn áður og merkja við að hve 

miklu marki þeir upplifðu eftirfarandi tilfinningar: gleði, áhyggjur, dapur/döpur, niðurdregin(n), reiði, 

stress.  

Skólaár Matsþáttur Röðun Niðurstaða N Breyting Landið N Mismunur 

2018-

2019 

2.3 Vellíðan 17 af 

33 

4,8 1.179 -0,1 4,7 16.350 0,1 

2019-

2020 

2.3 Vellíðan 20 af 

41 

4,5 1.095 -0,2 4,6 15.203 -0,1 

Þrátt fyrir að það sé ekki mikill munur á Akureyri og landsmeðaltali ber þó að hafa í huga að milli 

skólaára þá er þarna breyting sem er ekki jákvæð. 

Einelti 

Samkvæmt skilgreiningu norska fræðimannsins Dan Olweus þá er um einelti að ræða þegar 

einstaklingur verður ítrekað fyrir neikvæðu og óþægilegu áreiti eins eða fleiri og á erfitt með að verja 

sig.  Nemendur voru beðnir að segja til um hve oft á síðustu 30 dögum þeir hefðu upplifað þessi atriði 

sem hér eru talin upp: mér fannst að einhver væri að baktala mig, ég var beitt(ur) ofbeldi, ég var 

skilin(n) útundan, einhver sagði eitthvað særandi við mig, mér leið mjög illa yfir því hvernig krakkarnir 

létu við mig, mér leið mjög illa yfir því sem krakkarnir sögðu um mig eða við mig á netinu.  

Skólaár Matsþáttur Röðun Niðurstaða N Breyting Landið N Mismunur 

2018-

2019 

2.4 Einelti 19 af 

33 

5,3 1.179 0,2 5,3 16.327 0,0 

2019-

2020 

2.4 Einelti 21 af 

41 

5,4 1.092 0,1 5,4 15.178 0,0 

2018-

2019 

2.5 Tíðni 

eineltis 

17 af 

33 

12,5% 146/1177 1,2% 12,1% 2081/16274 0,4% 

2019-

2020 

2.5 Tíðni 

eineltis 

17 af 

41 

12,4% 136/1086 -0,1% 12,5% 1915715123 -0,1% 

 

Niðurstöðurnar sýna að lítil breyting á sér stað á milli ára. Á skólaárinu 2019-2020 þá er Akureyri nánast 

á pari við landsmeðaltal í báðum matsþáttum. 

Hér verður gert grein fyrir niðurstöðum undirspurninga sem mynda niðurstöður fyrir spurningu 2.4 

(Einelti) í nemendakönnuninni í Skólavoginni.  

Alls eru sex undirspurningar sem mynda niðurstöður fyrir spurningu 2.4 í Skólavoginni. Hér verður gerð 

grein fyrir niðurstöðunum úr undirspurningunum sex. Þess ber að geta að Hlíðarskóli tók þátt í 

könnuninni skólaárin 2016-2017 og 2017-2018. Hríseyjarskóli tók þátt í könnuninni skólaárið 2016-

2017. Niðurstöðurnar fyrir skólaárið 2019-2020 miðast við þær upplýsingar sem birtust í Skólavoginni 

í júní 2020. 

 

Hér má sjá fjölda þeirra nemenda sem svöruðu undirspurningunum og svarhlutfall skólaárin 2016-

2017, 2017-2018, 2018-2019 og 2019-2020. 

Matsþáttur Skólaár N Svarhlutfall 

2.4 Einelti 2016-2017 1.129 89,4% 

2.4 Einelti 2017-2018 1.175 88,9% 

2.4 Einelti 2018-2019 1.179 89,0% 

2.4 Einelti 2019-2020 1.092 90,1% 

 

 

 
Myndin sýnir hversu margir nemendur svöruðu „oft“ og „stundum“ við spurningunni: „Ég var skilin 

útundan“. 

 

91
97 100 98

27 26

40
33

0

20

40

60

80

100

120

2016-2017 2017-2018 2018-2019 2019-2020

Fj
ö

ld
i n

em
en

d
a

Ég var skilin útundan

Stundum Oft



                                                                                          

18 
 

 
Myndin sýnir hversu margir nemendur svöruðu „oft“ og „stundum“ við spurningunni: „Ég var beitt/ur 

ofbeldi. 

 

 
Myndin sýnir hversu margir nemendur svöruðu „oft“ og „stundum“ við spurningunni: „Mér fannst að 

einhver væri að baktala mig“. 

Myndin sýnir hversu margir nemendur svöruðu „oft“ og „stundum“ við spurningunni: „Einhver sagði 

eitthvað særandi við mig“. 

 

 

 
Myndin sýnir hversu margir nemendur svöruðu „oft“ og „stundum“ við spurningunni: „Mér leið mjög 

illa yfir því hvernig krakkarnir létu við mig“. 

Myndin sýnir hversu margir nemendur svöruðu „oft“ og „stundum“ við spurningunni: „Mér leið mjög 

illa yfir því sem krakkarnir sögðu um mig eða við mig á netinu. 

 

Tíðni eineltis 

Nemendur voru spurðir hve oft á síðustu 30 dögum þeir höfðu verið lagðir í einelti. Einelti er skilgreint 

á eftirfarandi hátt: Að vera lagður/lögð í einelti er til dæmis þegar annar nemandi eða hópur af 

nemendum stríðir öðrum nemanda aftur og aftur, ógnar, slær, sparkar í eða skilur hann útundan. Þegar 

niðurstöðurnar um tíðni eineltis eru skoðaðar frá skólaárunum 2016-2017, 2017-2018, 2018-2019 og 

2019-2020 má sjá hvernig nemendur svara spurningunni hversu oft þeir hafa verið lagðir í einelti á 

síðustu 30 dögum. Þess ber að geta að Hlíðarskóli tók þátt í könnuninni skólaárin 2016-2017 og 2017-

2018. Hríseyjarskóli tók þátt í könnuninni skólaárið 2016-2017. 

Hér má sjá fjölda þeirra nemenda sem svöruðu spurningu 2.5 og svarhlutfall skólaárin 2016-2017, 

2017-2018, 2018-2019 og 2019-2020. 

Matsþáttur Skólaár N Svarhlutfall 

2.5 Tíðni eineltis 2016-2017 114 89,2% 

2.5 Tíðni eineltis 2017-2018 134 88,8% 

2.5 Tíðni eineltis 2018-2019 146 88,9% 

2.5 Tíðni eineltis 2019-2020 136 89,6% 

Myndin sýnir niðurstöður við spurningunni „Á síðustu 30 dögum, hve mörgum sinnum hefur þú verið 

lagður/lögð í einelti?“. Myndin sýnir fjölda nemenda sem svara; 4-5 sinnum, 6-7 sinnum, 8-9 sinnum, 

10-11 sinnum og 12 sinnum eða oftar. 

3. Niðurstöður úr stjórnendakönnun 

Til þess að fá heildarmynd af verkferlum eineltismála við skólana er mikilvægt að skoða niðurstöður úr 

stjórnendakönnun sem send var á alla skólastjórnendur skólanna. 

 

a) Niðurstöður stjórnendakönnunar úr leikskólum Akureyrarbæjar 

 

 
Sjö af níu leikskólum sveitarfélagsins eru með viðbragðsáætlun gegn einelti og hún hefur verið 

endurskoðuð á sl. þremur árum. Í tveimur af þessum sjö leikskólum tóku starfsmenn almennt þátt í 

gerð/endurskoðun á áætluninni. Í þremur leikskólum er áætlunin kynnt og rædd á starfsmannafundi 

árlega. Tveir leikskólar eru ekki með viðbragðsáætlun. 

 

 

7

2

Leikskólar

Viðbragðsáætlun gegn einelti sem hefur verið endurskoðuð sl. 3 ár

Ekki með viðbragðsáætlun

Viðbragðsáætlunin hefur einungis verið kynnt fyrir foreldrum og nemendum í einum leikskóla. 

 

 
Í þremur leikskólum af níu hefur starfsfólki verið boðið upp á fræðslu um einelti og/eða 

samskiptavanda síðastliðið ár. 

Fjórir leikskólar af níu eru með virkt eineltisteymi. Í þessum fjórum leikskólum sem eru með virkt 

eineltisteymi þá eru það skólastjóri og/eða aðstoðarskólastjóri ásamt deildarstjórum og/eða 

sérkennslustjórum sem sitja í teyminu. 

Leikskólastjórarnir fjórir skilgreina hlutverk teymisins svona: 

• Ef málið er talið flokkast undir skilgreiningar eineltis er fyrst boðað til sameiginlegs fundar með 

skólastjórnendum og viðkomandi aðilum sem taldir eru tengjast eineltinu, þ.e. þolanda  og 

geranda/um, og unnið er saman að lausn málsins. Ef viðkomandi aðilar vilja er einnig 

trúnaðarmaður kallaður til. 

• Að taka við ábendingum  Stýra málum á rétta braut ef upp koma tilkynningar eða ábendingar  

Fara yfir og endurmeta áætlunina reglulega  Kynna teymið fyrir starfsfólki og hvaða leiðir á að 

fara ef upp kemur grunur um einelti eða aðra áreitni. 

• Að vinna áfram með mál sem koma upp. 

• Að taka á móti tilkynningum einstaklinga sem upplifa að þeir verði fyrir einelti eða ef þeir 
upplifa að aðrir verði fyrir einelti. 

 

 

4
5

Er virkt eineltisteymi í þínum skóla?

Já Nei

Í fimm leikskólum eru tilkynningar um einelti skráðar formlega, einn skólastjóri gaf ekki svar og í 

þremur leikskólum eru tilkynningar ekki skráðar formlega. Í öllum fimm leikskólum þá eru það 

annaðhvort skólastjóri eða aðstoðarskólastjóri sem heldur utan um þessar tilkynningar. Í einum 

leikskóla er það sérkennslustjórinn sem heldur utan um tilkynningar sem berast um hugsanlegt einelti 

í barnahópnum en þær eru ekki skráðar formlega. 

Þegar skólastjórar eru spurðir hvernig haldið er utan um tilkynningar sem berast þá svöruðu fimm 

leikskólastjórar því að tilkynningar væru varðveittar í læstum skáp/tölvu/persónumöppum 

/trúnaðarskjölum. 

 

 
Í fimm leikskólum eru tilkynningar um annan samskiptavanda skráðar formlega. Í þremur leikskólum 

eru tilkynningar ekki skráðar formlega og einn skólastjóri svaraði ekki spurningunni. 

Í öllum fimm leikskólunum þá eru það skólastjóri/aðstoðarskólastjóri sem heldur utan um tilkynningar 

sem berast og í einum af þessum fimm leikskólum þá er það sérkennslustjóri sem heldur utan um 

tilkynningar sem berast og snúa að barnahópnum. 

Þegar skólastjórar eru spurðir hvernig haldið er utan um tilkynningar sem berast þá svara fimm 

leikskólastjórar því að tilkynningar eru varðveittar í læstum 

skáp/tölvu/persónumöppum/trúnaðarskjölum. 

Enginn af leikskólastjórunum segja að eyðublöð fyrir tilkynningar á einelti séu aðgengileg á heimasíðu 

leikskólanna. 

Í öllu tilfellum, eða alls níu, segja skólastjórar að samband er haft við foreldra ef um einelti er að ræða. 

Fimm leikskólastjórar segja að ef um einelti sé að ræða þá sé ferlið skráð formlega. Tveir þeirra svara 

spurningunni ekki og tveir þeirra svara henni neitandi. 

Í  öllum tilfellum svara leikskólastjórar því að unnið sé með samskipti í öllum barnahópnum þegar 

unnið er að lausn eineltismála. Þegar leikskólastjórar eru spurðir hvort það sé haft samband við aðra 

aðila sem barnið er í umsjón hjá í samráði við foreldra þá svara tveir þeirra spurningunni játandi, fjórir 

svara henni neitandi og þrír svara spurningunni ekki. 

 

 
Í einum leikskóla hafa komið tvær tilkynningar um eineltismál á síðustu fimm árum. Tveir 

leikskólastjórar svara ekki spurningunni. Fimm leikskólastjórar segja að engin tilkynning um einelti hafi 

átt sér stað á sl. fimm árum. Einn leikskólastjóri segir að ekki séu til upplýsingar um tilkynningar. 

Í átta af níu leikskólum er eineltismálum lokið með formlegum hætti í samráði við foreldra. 

Leikskólastjórar sex leikskóla segja að eineltismálum sé fylgt eftir í 3-6 mánuði, þrír leikskólastjórar 

svara spurningunni ekki. 

Í átta af níu leikskólum segja leikskólastjórar að ráð sé gert fyrir því að bæði þolendur og gerendur fái 

stuðning í eineltismálum. Einn leikskólastjóri svarar spurningunni ekki. 

 

Þegar leikskólastjórar eru beðnir um að svara því hvernig eftirfylgd með eineltismálum er háttað þá 

eru svörin á þessa leið: 

• Eineltisteymið/áfallateymi skólans fer í málið og því væri fylgt eftir með tilliti til verklagsreglna. 

Málum yrði fylgt eftir með fundum með foreldrum ef um barn væri að ræða og tekið fyrir á 

deildar - starfsmannafundum. Ef um starfsmann væri að ræða væri því fylgt eftir með 

starfsmannasamtölum. 

• Samtöl  símhringingar. 

• Unnið með barnið og barnahópinn á deildinni. 

• Kennarar halda sérstakar skráningar um samskipti barnanna sem um ræðir og skipuleggja 

starfið á þann hátt að styrkja sem best jákvæð samskipti barnanna á milli. 

• Eftirfylgni deildarstarfsmanna. 

• Fundarhöld. 

 
Þrír leikskólastjórar segja að starfsfólk viti hvernig eftirfylgd er háttað. Þrír svara spurningunni ekki og 

þrír aðrir gefa til kynna að það mætti bæta úr því. 

 

 
Leikskólastjórar leita eftir aðstoð við úrlausn eineltismála til Fræðslusviðs eða annarra aðila. Ekki hefur 

verið leitað til MSHA og það eru nokkrir leikskólastjórar sem svara ekki þessum spurningum. Þegar 

leikskólastjórar eru spurðir hvernig samskipti hafa gengið við þá sem leitað hefur til við aðstoð á 

úrlausn eineltismála þá svara tveir þeirra og svörin eru þessi: 

• Sérkennsluráðgjafa leikskóla. Það hefur gengið mjög vel. 

• Þessar spurningar eru afskaplega grunnskólamiðaðar og í raun varla hægt að svara út frá 

leikskóla  

b) Niðurstöður stjórnendakönnunar úr grunnskólum Akureyrarbæjar 

 
Allir grunnskólarnir níu í sveitarfélaginu eru með viðbragðsáætlun gegn einelti. Í sjö af níu skólum hefur 

áætlunin verið kynnt og rædd á starfsmannafundi. Þá hefur áætlunin ekki verið endurskoðuð sl. þrjú 

ár í einum grunnskóla í sveitarfélaginu. Í fimm skólum tóku starfsmenn almennt þátt í 

gerð/endurskoðun á áætluninni. 

 

 
Viðbragðsáætlunin hefur verið kynnt fyrir foreldrum og nemendum í sjö grunnskólum af níu í 

sveitarfélaginu. 

Í sjö grunnskólum af níu hefur starfsfólki verið boðið upp á fræðslu um einelti og/eða samskiptavanda 

síðastliðið ár. 

 

 
Í öllum níu grunnskólum sveitarfélagsins er að finna virkt eineltisteymi. Í teymunum sitja: 

• Þrír skólastjórnendur, þrír kennarar og einn almennur starfsmaður. 

• Skólastjóri og grunnskólakennari. 

• Eineltisteymi skólans er hluti af lausnateymi SMT. Í teyminu sitja tveir stjórnendur, kennari og 

þroskaþjálfi. 

• Allir stjórnendur skólans og námsráðgjafi. 

• Skólastjórnandi, námsráðgjafi, íþróttakennari, umsjónarkennari og safnkennari. 

• Allir stjórnendur og námsráðgjafi. 

• Nemendaverndarráð gegnir hlutverki eineltisteymis. Í ráðinu sitja skólastjórnendur, 

námsráðgjafi, skólahjúkrunarfræðingur og viðkomandi umsjónarkennari þegar fundað er um 

eineltismál. Auk þess sitja sérfræðingar fjölskyldudeildar fundina reglulega, þ.e. 

kennsluráðgjafi, sálfræðingur og félagsráðgjafi. Nemendaverndarráð fundar vikulega. 

• Deildarstjóri, námsráðgjafi, kennari. 

• Skólastjóri, fjölskylduráðgjafi, kennari. 
 

Hlutverk teymanna er að: 

• Aðstoða skólastjórnendur við að koma á fræðslu um einelti á hverju skólaári fyrir alla 

starfsmenn og nemendur, fylgjast með útkomu úr eineltiskönnunum og skipuleggja úrbætur 

með stjórnendum þegar þarf. Taka við ábendingum um einelti og setja af stað könnun á málinu 

og skipuleggja viðbrögð og lausnir í samráði við stjórnendur. 

• Unnið sé eftir áætlun og brugðist við ef upp koma mál. 

• Fara yfir tilkynningar og sjá um að ferlinu sé fylgt eftir. Tilkynningar eru sendar á teymið. 

• Stuðla að því að fyrirbyggja einelti með fræðslu og með því að fylgja eftir agastefnu skólans, 

leggja fyrir tengslakannanir og fylgja eftir að kennarar bregðist við auk þess að taka þátt í 

úrvinnslu mála með umsjónarkennurum og þeim sem að málinu koma í samstarfi við foreldra. 

• Taka við tilkynningum um einelti, leggja fyrir tengslakannanir og leggja til áætlun um úrbætur 

í samstarfi við viðeigandi aðila. 

• Leggja fyrir tengslakannanir, vinna úr og bregðast við. Fylgja eftir fræðsluáætlun um einelti, 

s.s. stöndum saman og fleiri verkefni. Taka á móti tilkynningum um meint einelti og vinna með. 

• Fulltrúar nemendaverndarráðs/eineltisteymi eru til ráðgjafar fyrir kennara, til aðstoðar í 

viðtölum við foreldra og nemendur og vinna að úrlausn mála í samráði við umsjónarkennara.  

Ráðið skal einnig vera leiðandi í umræðu og fyrirbyggjandi aðgerðum gegn einelti í skólanum, 

vekja athygli á hugmyndum, kennsluefni, blaðagreinum og umræðum í þjóðfélaginu er varða 

einelti og viðhalda faglegri þekkingu sinni á þessu sviði. 

• Taka við tilkynningum um einelti, sjá um eineltiskannanir, kynna niðurstöður fyrir nemendum 

og starfsfólki, koma niðurstöðum á heimasíðu, aðstoða kennara ef eineltismál koma upp, vera 

stjórnendum til ráðgjafar ef eineltismál koma upp, auk tilfallandi verkefna. 

• Vera til ráðgjafar og vinna með öðrum að lausn mála. 

Í átta grunnskólum eru tilkynningar um einelti skráðar formlega. Í öllum átta grunnskólum þá er það 

skólastjóri/stjórnendur eða eineltisráð/teymi ásamt námsráðgjöfum sem halda utan um þessar 

tilkynningar 

Þegar skólastjórar eru spurðir hvernig haldið er utan um tilkynningar sem berast þá svöruðu sjö 

skólastjórar því að málin væru öll skjalfest rafrænt eða í möppur og geymdar í skjalaskáp eða læstu 

svæði. Einn skólastjóri svaraði því að öll mál væru færð í fundargerðir eineltisráðs. Einn skólastjóri 

svaraði því að allur hópurinn ynni saman að lausn eineltismála en að það væri fjölskylduráðgjafi sem 

héldi utan um málin. 

 

 
Í sex grunnskólum eru tilkynningar um annan samskiptavanda skráðar formlega. Í þremur 

grunnskólum eru tilkynningar ekki skráðar formlega. 

 

Í þremur grunnskólunum þá eru það skólastjóri eða aðrir stjórnendur sem halda utan um tilkynningar 

sem berast. Í einum grunnskólanum fer málið til nemendaverndarráðs, í einum grunnskólanum fara 

málin til lausnateymis og í einum skóla eru það umsjónarkennari og fjölskylduráðgjafi sem halda utan 

um tilkynningar sem berast um annan samskiptavanda. 

Þegar skólastjórar eru spurðir hvernig haldið er utan um tilkynningar sem berast þá svara fimm 

skólastjórar því að tilkynningar eru settar í (persónu)möppur, einn skólastjóri segir að tilkynningar eru 

skráðar í fundargerðir nemendaverndarráðs og einn skólastjóri segir að þær fari í fundargerðir 

eineltisráðs. Tveir skólastjórar svara þessari spurningu þrátt fyrir að þeir hafi svarað því neitandi að 

tilkynningar um annan samskiptavanda væru skráðar formlega. Einn af þeim skólastjórum sem svaraði 

spurningunni játandi tilgreindi samt sem áður ekki hvernig haldið er utan um tilkynningar sem berast. 

Í öllu tilfellum, eða alls níu, segja skólastjórar að ef um einelti er að ræða þá er ferlið skráð formlega 

og allir níu segja að samband er haft við foreldra ef um einelti er að ræða. Eins segja allir skólastjórarnir 

níu að haft er samband við aðra aðila sem barnið er í umsjón hjá í samráði við foreldra.  

 

 
Sjö skólastjórar segja að unnið sé með samskipti í öllum nemendahópnum þegar unnið er að lausn 
eineltismála. 

Þrír af skólastjórunum segja að eyðublöð fyrir tilkynningar á einelti séu aðgengileg á heimasíðu 
grunnskólanna en sex skólastjórar segja að eyðublöð séu ekki aðgengileg á heimasíðu skólanna. 

 

 
Tveir skólastjórar segja að ekkert mál hafi verið tilkynnt í skólanum síðustu 5 ár. Tveir skólastjórar segja 

að 2-3 mál hafi verið tilkynnt, einn segir að fimm tilkynningar hafi borist skólanum, þrír skólastjórar 

segja að 10-12 tilkynningar og einn skólastjóri segir að um 15 tilkynningar hafi borist skólanum síðustu 

fimm árin. 

Allir níu skólastjórarnir segja að ráð sé gert fyrir að bæði gerendur og þolendur fái stuðning í 

eineltismálum og þá svara allir því játandi að eineltismálum sé lokið með formlegum hætti í samráði 

við foreldra. Sjö skólastjórar svara því játandi að unnið er með samskipti í öllum nemendahópnum 

þegar unnið er að lausn eineltismála en tveir þeirra svara því að svo sé ekki gert. 

Varðandi eftirfylgd þá svara sjö skólastjórar því játandi að eineltismálum sé fylgt eftir í 3-6 mánuði, 

einn skólastjóri svarar ekki spurningunni og einn svarar henni neitandi. 

3

6

Eru eyðublöð fyrir tilkynningar á einelti 
aðgengileg á heimasíðu skólans?

Já Nei

2 2

1

3

1

0

1

2

3

4

Ekkert 2 til 3 5 10 til 12 um 15

Fj
ö

ld
i s

kó
la

Hversu mörg eineltismál hafa verið tilkynnt í 
skólanum síðustu 5 ár?



                                                                                          

34 
 

Þegar skólastjórar eru beðnir um að svara því hvernig eftirfylgd með eineltismálum er háttað þá eru 

svörin á þessa leið: 

• Viðtöl og fylgst með. 

• Starfsfólk beðið um að fylgjast með breytingum. Einnig foreldrar. 

• Bæði með samtölum og reglulegum tengslakönnunum. 

• Eineltis- og lausnateymi ásamt umsjónarkennara fylgja málum eftir. 

• Með viðtölum við þolendur og gerendur. Viðtöl við foreldra og kennara. Lagðar fyrir 
tengslakannanir og málinu fylgt eftir á nemendaverndarráðsfundum. 

• Fundað reglulega með þolendum og gerendum auk þess sem haldnir eru bekkjarfundir og 
forráðamenn látnir vita. 

• Allir fylgjast með og vinna að lausn málsins og staðan metin á fundum með foreldrum og 
nemanda. 

Tveir skólastjórar svöruðu spurningunni ekki. 
 

 
Sex skólastjórar segja að starfsfólki sé ljóst hvernig eftirfylgd er háttað. Einn segir að það megi 
örugglega bæta úr því, einn svarar ekki spurningunni og einn svarar því að neitandi að starfsfólki sé 
ljóst hvernig eftirfylgd er háttað. 

Sjö skólastjórar svara því játandi að leitað hafi verið til MSHA við úrlausn eineltismála, fimm þeirra 

svara því játandi að leita til Fræðslusviðs, tveir hafa leitað eftir aðstoð til annarra aðila og einn 

skólastjóri segir að eineltismálum hafi verið vísað til fagráðs Mennta- og menningarmálaráðuneytis. 

Þegar skólastjórar eru spurðir hvernig samskipti hafa gengið við þá sem leitað hefur til við aðstoð á 

úrlausn eineltismála þá svara tveir þeirra og svörin eru þessi: 

• Það var leitað til sálfræðings, það gekk vel. 

• Leitað til sjálfstætt starfandi ráðgjafa. Gekk vel. 

 

 

c) Niðurstöður stjórnendakönnunar frá Tónlistarskólanum á Akureyri 

Tónlistarskólinn á Akureyri er ekki með viðbragðsáætlun gegn einelti. Starfsfólki Tónlistarskólans hefur 

verið boðið upp á fræðslu um einelti og/eða samskiptavanda sl. ár og þá er í skólanum virkt 

eineltisteymi. Í teyminu sitja tveir starfsmenn Tónlistarskólans og hlutverk teymisins er að fara yfir 

ábendingar sem berast og taka ákvörðun um aðgerðir í framhaldi, hvort sem er gagnvart starfsfólki 

eða nemendum. 

Tilkynningar, hvort sem það er um eineltismál eða annan samskiptavanda sem berast 

Tónlistarskólanum eru skráðar formlega. Ef um einelti er að ræða þá er ferlið skráð formlega og haft 

er samband við foreldra. Eineltisfulltrúi og kennari halda utan um tilkynningar sem berast og snúa að 

einelti en skólastjóri/aðstoðarskólastjóri halda utan um tilkynningar sem berast vegna annars konar 

samskiptavanda. Þær tilkynningar sem berast eru geymdar rafrænt á lokuðu svæði. Við úrlausn 

eineltismála er unnið með samskipti í öllum nemendahópnum og það er gert ráð fyrir að bæði 

gerendur og þolendur fái stuðning í eineltismálum.  

Eyðublöð fyrir tilkynningar á einelti eru ekki aðgengileg á heimasíðu Tónlistarskólans og 

Tónlistarskólinn hefur ekki samband við aðra aðila sem barnið er í umsjón hjá vegna eineltismáls sem 

kemur upp í skólanum. 

Eitt eineltismál hefur verið tilkynnt í Tónlistarskólanum síðustu fimm ár. Eineltismálum er lokið með 

formlegum hætti í samráði við foreldra og málum er fylgt eftir í 3-6 mánuði. Eftirfylgd er háttað þannig 

að fylgst er með líðan og samskiptum og samskipti við foreldra og nemendur. Skólastjóri er þó ekki 

viss um hvort starfsfólki sé ljóst hvernig eftirfylgd er háttað. 

 

 
Tónlistarskólinn á Akureyri hefur leitað eftir aðstoð frá Fræðslusviði við úrlausn eineltismála. 

 

 

 

Samantekt 

Leikskólar Akureyrarbæjar 

Út frá greiningunni á fyrirliggjandi gögnum þá er það einna helst að það þarf að aðstoða nokkra 

leikskóla við að formfesta viðbragðsáætlunina. Allt bendir til þess að vinnan við eineltismál sem koma 

upp í  barnahópum er í góðum farvegi, en það vantar formgerðina eða skýrari verkferla sem eru 

sýnilegir og aðgengilegri í stefnu leikskólanna. Almennt mega upplýsingar á heimasíðu vera 

aðgengilegri og skýrari í þessum málaflokki en það má taka það fram að nokkrar heimasíður tóku 

breytingum til batnaðar í málaflokknum eftir að vinnan hófst við greininguna á heimasíðunum 

Niðurstöður úr Skólavoginni gefa til kynna að foreldrar eru almennt ánægðir með leikskólann og 

ánægðir með líðan barnanna í leikskólanum miðað við á landsvísu. 

 

Grunnskólar Akureyrarbæjar 

Niðurstöður Skólavogarinnar sýna að ársmeðaltal eineltis mælist á Akureyri 2019-2020 5,3 stig eða 

762 nemendur. Niðurstöður úr Olweusarkönnuninni sem lögð er árlega fyrir grunnskóla sem taka þátt 

í því verkefni sýna að einelti mælist 6,3% í 5. - 10. bekk. 

Upplýsingar á heimasíðu mættu vera aðgengilegri og skýrari í þessum málaflokki. Í nokkrum 

grunnskólum þarf að skerpa á aðgerðaráætluninni með nemendum og foreldrum sem og eftirfylgd 

mála. Niðurstöður Skólavogarinnar gefa til kynna að tíðni eineltis er lægra hér en á landsvísu en þrátt 

fyrir það verðum við að hafa í huga að niðurstöðurnar gefa til kynna að tíðni eineltis er þó nokkur. Eins 

benda niðurstöður undirspurninga sem mynda svar við spurningu 2.4 í Skólavoginni til þess að það 

þarf að huga sérstaklega að þessu málaflokki. Niðurstöðurnar sýna að nemendum sem segjast oft vera 

beittir ofbeldi eru 13 eða fleiri á þessum fjórum árum. Þeir sem svara þessari sömu spurningu 

„stundum“ hafa aldrei verið færri en 40 og það var á skólaárinu 2016-2017. 

Niðurstöðurnar gefa einnig til kynna að þeim nemendum fjölgar töluvert á milli skólaáranna 2017-

2018 og 2018-2019 sem verða fyrir einhvers konar andfélagslegri hegðun, en nemendum fjölgar sem 

svara „stundum“ og „oft“ í öllum undirspurningunum sex á milli þessara skólaára. Niðurstöðurnar frá 

skólaárinu 2019-2020 sýna að nemendum fjölgar sem svara „oft“ og „stundum“ í nokkrum 

undirspurningum en í hinum fækkar nemendum lítillega. 

Heilt yfir þá gefa niðurstöður Skólavogarinnar frá árinu 2017-2018 til kynna að almennt eru foreldrar 

ánægðir með viðbragðsáætlun skólanna, úrvinnslu og með hraða úrvinnslunnar á eineltismálum. En 

niðurstöður úr foreldrakönnuninni 2019-2020 sýna að foreldrar á Akureyri eru ekki alltaf jafnánægðir 

og foreldrar á landsvísu og er það breyting á milli kannana. Helst ber að nefna að þeim foreldrum 

fækkar á milli skólaára  sem eru ánægðir með   hraða á úrvinnslu eineltismála og eru undir 

landsmeðaltali. 

Alltaf má gera betur í þessum málaflokki og eru skólastjórnendur hvattir til þess að rýna í skýrsluna 

sem hver skóli fær fyrir sig. 

 

Tónlistarskólinn á Akureyri  

Tónlistarskólinn þarf að setja allar upplýsingar er snúa að málaflokknum aðgengilegar á heimasíðu 

skólans. Svör úr stjórnendakönnun gefa til kynna að ekki er til viðbragðsáætlun gegn einelti en skólinn 

er með virkt eineltisteymi og starfsfólk skólans hefur fengið fræðslu um einelti og samskiptamál. Nú 

liggur á að skólinn taki saman þær aðgerðir og verkferla sem þeir eru nú þegar með og nýti í grunn að 

viðbragðsáætlun skólans gegn einelti. 

 

 

Lokaorð 

Einhverjir skólar fóru strax af stað með að bæta úr t.d. aðgengi að upplýsingum á heimasíðunni eftir 

að stjórnendakönnunin var send út á skólana. 

Hér hefur verið greint frá úttekt á fyrirliggjandi gögnum; upplýsingum á heimasíðum skólanna, 

niðurstöður úr Skólavoginni sem og niðurstöðum úr spurningakönnun sem var send á skólastjórnendur 

skólanna. Næstu skref er fyrir skólana að bregðast við þeim athugasemdum sem hafa verið gerðar út 

frá greiningunni.  

Fylgiskjal 

 

 

 


